
Блізкі сябра А.Лукашэнкі, 
расійскі алігарх у 
выгнанні Барыс 
Беразоўскі, нядаўна 
публічна выдаў, што 
ў падзеях 19 снежня 
Аляксандра Лукашэнку 
падставілі расійскія 
спецслужбы. 

НАКОЛЬКІ  
ПРАЎДАПАДОБНАЯ  
ГЭТАЯ ВЕРСІЯ? 

Па  “дзіўным”  збегу 
акалічнасцей  літаральна 
перад  самай  інаўгурацыяй 
А.Лукашэнкі  адбылася  суст
рэча беларускага і расійскага 
прэм’ераў  —  Міхаіла  Мясні
ковіча  і  Уладзіміра  Пуціна, 
на  якой  апошні  заявіў,  што 
аб’ём  субсідзіравання  бела
рускай  эканомікі  ў  нафтавым 

сектары складзе, як і ў 2007—
2009  гадах,  4  млрд  124  млн 
долараў.  І  па  газе,  здаецца, 
краіны выходзяць на ўзаема
прымальныя  дамоўленасці.  І 
атамную  станцыю  ў  Беларусі 

ўжо  зноў  павінны  будаваць 
расіяне.  Вось  толькі  ўзнікаю
ць адразу некалькі “але”.

Беларусь  была  вымуша
на  падпісаць  нафтавае  па
гадненне на ўмовах расіян. 
Страты ад гэтага, як лічаць 
некаторыя незалежныя эк
сперты,  вагаюцца  ў  межах 
ад  1  да  2  мільярдаў  дола
раў.

Наконт  газу  пакуль  такса
ма  канчаткова  не  дамовіліся. 
Ды і з атамнай станцыяй далё
ка не ўсё так проста. Расійскі 
бок  гатовы  выдзеліць  у  крэ
дыт  на  будаўніцтва  беларус
кай  АЭС  толькі  каля  6  млрд 
долараў.  Беларускі  бок  ацэ
ньвае  гэтае  будаўніцтва  ў  9 
млрд долараў.

І  яшчэ.  Вядучыя  расій
скія  тэлеканалы  асабліва  не 
саромеюцца  ў  асвятленні 
сур’ёзных  праблем,  што  ўз
ніклі ў Беларусі і Еўрапейскага 
саюза.

АДВАКАТЫ-
“КАТЫ”

ХТО БОЛЬШ 
ЛЮБІЦЬ  
БАЦЬКАЎШЧЫНУ

СТАР. 5

ВЫКЛАДЧЫКА-
КАРАТЫСТА 

ЗВОЛЬНІЛІ ЗА 
“ПЛОШЧУ”

Дацэнта 
к а ф е д р ы 
ф і з в ы х а -
вання, за-
с лу ж анага 
т р э н е р а 
Б е л а р у с і , 
с таршыню 
федэрацыі каратэ-ша-
такан Андрэя Вількіна 
звольнілі з БНТУ за ўдзел у 
маніфестацыі апазіцыі 19 
снежня ў Мінску.

Адміністрацыя  БНТУ  вы
мусіла  Андрэя  Якаўлевіча 
напісаць заяву аб звальнен
ні «па згодзе бакоў».

Андрэй  Вількін  быў 
арыштаваны 19 снежня і ад
сядзеў  15  сутак  у  СІЗА  Жод
зіна.  Там  жа  ён  адсвяткаваў 
свой  дзень  нараджэння  31 
снежня. Ягоная жонка, шмат
разовая  чэмпіёнка  свету 
па  каратэшатакан  Святла
на  Вількіна  таксама  была 
арыштавана і правяла ў тур
ме на Акрэсціна суткі.

Муж і жонка ўнеслі неацэн
ны ўклад у развіццё беларус
кага  спорту.  Як  і  большасць 
тых,  хто  прыйшоў  19  снежня 
на  “плошчу”,  апазіцыйнай 
дзейнасцю яны не займаліся, 
а  хацелі  выказаць  сваю  гра
мадзянскую пазіцыю.

Вількіну  не  дапамагло 
тое, што жонка пасля выхаду 
з турмы апублікавала ў «Со
ветской Белоруссии» прыні
жаную  заяву.  маўляў,  мы  не 
ўдзельнічалі  ў  дэманстра
цыі, а проста пабачылі сына 
і далучыліся да яго.

Можна  быць  упэўненым, 
што Вількін без працы не за
станецца. Яго возьме любая 
прыватная  школа  каратэ. 
І  пасля  непазбежных  “не
рваў”,  што  суправаджаюць 
звальненне,  ягонае  жыццё 
наладзіцца на новых рэйках.

 МЕРКАВАННЕ

ЮРЫСПРУДЭНЦЫЯ
НА  БАКУ  

ЎЛАД

СТАР. 6 

Заканчэнне на стар. 5

Сыр  бясплатным  не  бывае

БЕЛАРУСКАЯ ГАЗЕТА

РАСІЙСКАЯ  ПАСТКА 
ЗАХЛОПВАЕЦЦА?

Прэзідэнт Расіі Дзмітрый Мядзведзеў лічыць, што з 
таго, што адбылося ў Тунісе, кіраўнікі ўсіх краін павінны 
зрабіць высновы аб неабходнасці сумеснага з грамадс-
твам развіцця.

«Тое, што адбылося ў Тунісе, на мой погляд, гэта даволі 
істотны ўрок для любых улад. Улады павінны не адпачыва
ць  на  лаўрах  ці  сядзець  у  зручных  крэслах,  а  развівацца 
разам  з  грамадствам»,  —  сказаў  Мядзведзеў,  адказваючы 
на  пытанні  падчас  Міжнароднага  эканамічнага  форуму  ў 
Давосе.

У Тунісе праз месяц хваляванняў і дэманстрацый адбылася 
гвалтоўная змена ўлады, а Зін альАбідзін Бэн Алі, які кіраваў 
краінай з 1987 года, збег у Саудаўскую Аравію.

«І не мае значэння, пра якую краіну ідзе гаворка, — краіну ў 
Еўропе, Афрыцы ці ў Лацінскай Амерыцы», — дадаў Мядзвед
зеў.

Гэтыя яго словы цытуюць расійскія інфармацыйныя агенц
твы.

Варта адзначыць, што ў Еўропе толькі Лукашэнка кіруе краі
най больш за 15 гадоў. У свой час Кандаліза Райс назвала яго 
«апошнім дыктатарам Еўропы».

 ДАСЛОЎНА

Апытанне

ВІКТАР МАРЦІНОВІЧ, НАМЕСНІК 
РЭДАКТАРА “БЕЛГАЗЕТЫ”: 

“ГЭТЫЯ ПЛОСКАСЦІ  
НЕ ПЕРАСЯКАЮЦЦА”.

— Мне здаецца, пытанне ў тым, для 
каго  перамагае.  Дзе  поле  бітвы?  Для 
адэптаў Лукашэнкі відавочна, што афі
цыёз перамагае, а для “жыхароў” сеці
ва ўсе гэтыя фільмы з’яўляюцца толькі 
нагодай  для  кпінаў.  Гэта  бітва,  якая 
вядзецца  ў  двух  розных  вымярэннях. 
Для тых, хто жыве ў адным вымярэнні, 
відавочна: што б ты ні рабіў, усё роўна 
перамагаюць  улюбёныя  медыя.  Для 
“насельнікаў”  другога  вымярэння  пе
рамагае інтэрнэт. Відавочна, што дзень 
19  снежня  пераразмеркаваў  жыхароў 
гэтых  вымярэнняў.  Калі  раней  сеціва 
было вельмі маленькай купкай людзей 
на  тле  велізарнай  дзевяцімільённай 
Беларусі, то зараз, здаецца, яно стыхій
на  павялічылася.  Нельга  сказаць,  што 
адны  перамаглі  другіх.  Барацьба  вяд
зецца  ў  розных  плоскасцях,  і  зрабіць 
нейкую  выснову  немагчыма,  бо  гэтыя 
плоскасці ніяк не перасякаюцца. 

АЛЕСЬ АНЦІПЕНКА, ФІЛОСАФ: 

“СУАДНОСІНЫ НА КАРЫСЦЬ 
ДЗЯРЖАЎНЫХ СМІ”.

— Каб адказаць на гэтае пытанне, трэба правесці сур’ёзнае 
сацыялагічнае  даследаванне.  Калі  кіравацца  інтуіцыяй,  то 
суадносіны, думаю, будуць на карысць улады. Пры гэтым па
большала  тых,  хто  пачаў  крытычна  ставіцца  да  інфармацыі, 
прапанаванай  дзяржаўнымі  медыя.  Што  тычыцца  стаўлення 
да  медыя  ў  нашым  грамадстве,  то  выразна  акрэсліліся  тры 
групоўкі.  Першая  —  людзі,  якія  не  глядзяць  дзяржаўныя 
тэлеканалы  і  атрымліваюць  інфармацыю  галоўным  чынам  з 
інтэрнэта альбо з недзяржаўных газет. Гэта дастаткова малая 
аўдыторыя.  Другая  групоўка  —тыя,  хто  зусім  не  цікавіцца 
падзеямі  ў  палітычнай  сферы,  нават  калі  глядзяць  тэлевізар 

і  слухаюць  радыё.  Па  велічыні  гэта 
прыкладна  такая  ж  групоўка,  як  і 
першая,  —  у  межах  аднаго  мільёна. 
Што  тычыцца  астатніх  прыкладна 
шасці мільёнаў дарослага насельніц
тва,  то,  думаю,  гэта  людзі,  схільныя 
давяраць дзяржаўным медыя ў інтэр
прэтацыі  апошніх  падзей,  таму  і  вы
малёўваецца  такая  карцінка.  Аднак 
ніякія дакладныя лічбы немагчымыя 
без сацыялагічных апытанняў.

ЮРЫЙ ХАШЧАВАЦКІ,  
КІНАРЭЖЫСЁР: 

“ДЗЯРЖАЎНЫЯ СМІ, ДЗЯКУЮЧЫ 
БЕССАРОМНАЙ ХЛУСНІ, СТРАЧВА-
ЮЦЬ ДАВЕР ШТОДНЯ”.

— Беларускае тэлебачанне, якім бы 
моцным  яно  не  здавалася,  насамрэч 
амаль  бяссільнае,  бо  яго  праграмы 
глядзіць  мала  людзей,  сярод  якіх  ха
пае  малапісьменных  і  адсталых.  Тыя 
людзі,  якія  цікавяцца  рэальным  ста
нам  спраў,  чэрпаюць  інфармацыю  з 
альтэрнатыўных крыніц, найперш у ін
тэрнэце. І там зараз перамагаюць “аль
тэрнатыўшчыкі”,  незалежны  погляд 
на гэтую сітуацыю. Справа ў тым, што 
было  абражана  беларускае  грамадс
тва. Нават многія прыхільнікі Лукашэн

кі былі непрыемна ўражаны тым, што адбылося. І на базе гэтага 
непрымання  фарміруецца  стаўленне  да  той  інфармацыі,  якую 
даюць  СМІ,  і  дзяржаўныя,  і  незалежныя.  Сёння  “дзяржаўнікі” 
прайграюць.  І  ў  сацыяльных  сетках,  і  на  форумах  бачна,  што 
калі раней з’яўляліся галасы ў абарону ўлады, то зараз іх вельмі 
мала.

ІРЫНА ЗАЛЕСКАЯ, МАРКЕТОЛАГ: 

“БЕЗ ЗІМОЎСКАГА НЯМА ЗМАГАННЯ”.
—  Фронт  вельмі  вузкі.  Тыя,  хто  працуе  на  “Хартыі”  і  “Пар

тызане”, патураюць сваёй аўдыторыі. Гэтая аўдыторыя паста
янна цікавіцца навінамі, па меры магчымасці разносіць інфар
мацыю па знаёмых. Але сказаць, што яны за нешта змагаюцца, 
цяжка. Назваць змагарамі тых рабят, што стаяць па  іншы бок 
барыкад, таксама язык не павернецца. Быў там адзін чалавек, 
пасапраўднаму адданы справе, прафесіі, — Зімоўскі. Яму пры
носіла творчае задавальненне рабіць гадасці. Зараз яго няма, 
і няма каму змагацца.  І ў эфіры стала сумна. А тое, што зараз 
робіцца, — сумнае відовішча. Без натхнення, без таленту. Трэ
ба,  каб  Зімоўскі  вярнуўся,  тады  б  было  змаганне.  А  так...  Што 
тычыцца  “незалежнікаў”,  то  яны  ж  не  на  агароджах  пішуць, 
што немагчыма не прачытаць. БТ — гэта так, спорт, надвор’е 
і  “Жалезам  па  шкле”.  Гэта  такі  інфармацыйны  канал,  які  цячэ 
сам па сабе. А для таго, каб слухаць радыё на кароткіх хвалях, 
“лазіць” па інтэрнэце, недзе купляць незалежныя газеты, трэ
ба прыкласці пэўныя намаганні. Таму прарвацца да асноўнага 
электарату немагчыма, што б ні рабілі незалежныя СМІ. Трэба 
ж кнопку націснуць, зад свой адарваць ад канапы — карацей, 
нешта зрабіць. А рабіць нічога не хочацца, таму ўсім усё па ба
рабане.

Вечарам  у  панядзелак  на  тэлеканале  АНТ  у  эфіры  з’явіўся 
прапагандысцкі  фільм  «Як  ёсць:  тэхналогія  пераваротаў».  Яе 
аўтар — журналіст тэлеканала Аляксей Міхальчанка.

У  перадачы  найперш  гаворыцца,  што  з  Захаду  да  нас  ідзе 
нянавісць да ўсіх і да ўсяго, і распаўсюджваць гэтую нянавісць 
у краіне ўзяліся мясцовыя апазіцыянеры. 

Міхальчанка лічыць, што «Някляеў як паэт даўно выдахся». 
Зноў прыводзяцца цытаты з публікацый у «СБ».

Шмат увагі ўдзяляецца Аляксандру Фядуту, як чалавеку, які 
выбіваў грошы пад Някляева. «Мой дядя самых честных пра
вил» — гэта яўна не пра Фядуту», — казаў журналіст.

Фільмы на тэлеканале НТБ «Хросны бацька» былі названы 
псіхалагічнай атакай на беларусаў, з вялікай колькасцю спеку
ляцый. 

Абвінавачанні  ў  фінансаванні  апазіцыі  зноў  сыплюцца  на 
адрас Польшчы і Нямеччыны, якія нібыта стваралі для гэтага 
шматлікія гуманітарныя фонды.

NN.BY

 ДА ВЕДАМА

ХТО ПЕРАМАГАЕ  Ў  ІНФАРМАЦЫЙНЫМ 
СУПРАЦЬСТАЯННІ?

Ніхто не хоча вайны. Ці не?

Тэма нумара

САМ СЯБЕ ЗАГНАЎ У КУТ?
Наш эксперт Генадзь Сокал 

лічыць,  што  Аляксандр  Лука
шэнка  абмежаваў  сабе  поле 
для манеўру, якім ён да гэтага 
вельмі ўдала карыстаўся. “Дэ
факта той узровень сацыяль
най  падтрымкі  беларускага 
грамадства,  які  быў  дасягну
ты  напярэдадні  прэзідэнцкіх 
выбараў,  цяпер  залежыць  ад 
значнай  знешняй  падтрым
кі.  На  заходнюю  разлічваць 
сёння  не  выпадае.  Расіяне  ж 
сваю  падтрымку,  мяркуючы 
па  ўсім,  проста  так  нам  пра
паноўваць не будуць. Яны па
ранейшаму  разлічваюць  на 
самыя  “смачныя”  беларускія 
прадпрыемствы — “Беларусь
калій”,  нафтаперапрацоўчыя 
заводы,  Мінскі  аўтамабіль
ны  завод  і  да  т.п.  Дарэчы,  на 
частку акцый “Беларуськалія” 
прэтэндавалі  кітайцы.  Але 
яны,  здаецца,  зусім  нядаўна 
прэтэндавалі  на  будаўніцтва 
першай  беларускай  атамнай 
станцыі...  Зрэшты,  усё  гэта 
блякне ў параўнанні з магчы
мым  прызнаннем  беларускім 
кіраўніцтвам  незалежнасці 
Паўднёвай  Асеціі  і  Абхазіі. 
Тады  аднаўленне  адносін  з 
Еўрапейскім Саюзам пры лю
бым  раскладзе  расцягнецца 
на  гады,  з  усімі  наступствамі, 
што вынікаюць адсюль. Логіка 
апошніх  падзей  сведчыць  аб 
тым, што прадмет  прызнання 
незалежнасці  дзвюх  каўказ
скіх рэспублік не можа не ўз
нікнуць у беларускарасійскіх 
адносінах”.

Сапраўды,  ужо  сёння  мож
на  сказаць,  што  ў  сітуацыі, 
якая склалася пасля выбараў, 
у пройгрышы аказаліся амаль 
усе:

—  Лукашэнка,  які  ўпершы
ню  быў  вымушаны  прызнаць, 
што  ў  беларускім  грамадстве 
няма адзінства;

—  само  грамадства,  у  якім 
пануюць пэўная рзгубленасць 
і панурасць; 

—  сілавікі,  стаўленне  да 
якіх  пасля  19  снежня  ў  гра
мадстве, мякка кажучы, пагор
шылася;

—  чынавенства  ўвогуле, 
якому  цяпер  будзе  значна 
цяжэй  удзельнічаць  у  такім 
працэсе,  як  прыватызацыя: 
лепшыя  “кавалкі”  айчыннай 
прамысловасці і сельскай гас

падаркі  цяпер  рыхтуюцца  не 
для яго;

—  Захад,  чаканні  якога  ад
носна  дэмакратызацыі  Бела
русі аказаліся падманутымі.

Адзіны суб’ект беларускага 
палітычнага  жыцця,  які  фак
тычна аказаўся ў “шакаладзе”, 
— гэта  Расійская Федэрацыя. 

Папершае,  яна  “ўставіла” 
Захаду,  з  якім  да  19  снежня 
Беларусь  рэальна  збліжалася 
па многіх пазіцыях, у тым ліку і 
палітычных.

Падругое,  займела  магчы
масць дыктаваць эканамічныя 
ўмовы нашай краіне.

Патрэцяе,  шансы  расіян 
адхапіць нашы найбольш пры
бытковыя прадпрыемствы вы
раслі неймаверна.

Гэтую  логіку  можна  і 
змяніць,  але  ці  выпусціць 
Аляксандр  Лукашэнка 
арыштаваных  па  падзеях  19 
снежня,  чаго  так  патрабуюць 
усе вядучыя еўраструктуры?

Тут будзе дарэчы прывесці 
даслоўную  цытату  кіраўніка 
беларускай  дзяржавы:  “У  су
вязі з тым, што ад нас патрабу
юць, я хачу сказаць, што мы не 
крыважэрныя.  І  лёсы  тых,  за 
каго сёння заўзята змагаюцца 
ў Еўрапейскім Саюзе, выключ
на  ў  іх  руках.  Тут  ні  пры  чым 
ні сілавыя структуры, ні прэзі
дэнт. Толькі ў іх руках. Хочуць 
быць  у  следчым  ізалятары 
—  няхай  там  сядзяць.  Хочуць 
быць са сваімі сем’ямі — гэта 
таксама  ад  іх  залежыць.  Не 

толькі ў следчых органаў, але 
і ў краіны ўвогуле ёсць шэраг 
пытанняў,  на  якія  мы  чака
ем  ад  іх  адказаў.  І  сядзець  як 
мышы пад венікам у следчым 
ізалятары  і  думаць,  што  заўт
ра амерыканцы ці еўрапейцы 
прыйдуць  і вызваляць  іх, бес
перспектыўна”.

ПОЗНА ТАРГАВАЦЦА?
Генадзь  Сокал  бачыць  у 

гэтым  намёк  на  магчымасць 
“патаргавацца”  з  Еўрапей
скім  Саюзам.  “У  свой  час,  — 
гаворыць  ён,  —  Аляксандр 
Лукашэнка  адпусціў  на  волю 

былога  кандыдата  ў  прэзі
дэнты  на  выбарах  2006  года 
Аляксандра  Казуліна,  і  ЗША 
пайшлі  на  адмену  эканаміч
ных  санкцый  у  адносінах 
да  Беларусі.  Чаму  б  цяпер 
не  згуляць  у  такую  ж  гуль
ню?  Але  тут  ёсць  некалькі 
сур’ёзных  адрозненняў.  Па
першае, у турмах на дадзены 
момант  утрымліваюцца  ўжо 
чатыры кандыдаты ў прэзідэ
нты і каля 30 іх прыхільнікаў. 
Падругое,  кіраўніцтва  краін 
Еўрасаюза  настроена  ў  разы 
больш  рашуча,  чым  пяць 
гадоў  назад.  Патрэцяе,  сам 
Аляксандр  Лукашэнка  вель
мі  хваравіта  ўспрымае  нават 
магчымасць  ісці  на  нейкія 
ўступкі”.

Праўда,  як  лічыць  эксперт, 
на  сур’ёзныя  эканамічныя 
санкцыі  Еўропа  пакуль  не  на
строена.  “Беларусь  прадае  ў 
краіны ЕС толькі нафтапрадук
таў на суму каля 12 млрд дола
раў.  Адмаўляцца  ад  якасных  і 
вельмі прымальных па кошце 
беларускіх  бензіну,  газы  і  г.д. 
у пакуль яшчэ крызісны перы
яд не гатова, напэўна, ні адна 
еўрапейская краіна”.

Зрэшты, пачакаем рашэння 
кабінета  міністраў  Еўрасаюза 
31  студзеня  па  Беларусі.  Маг
чыма,  у  ім  будзе  адлюстрава
ны крыху  іншы пункт погляду 
на  ўвядзенне  эканамічных 
санкцый у дачыненні да Бела
русі.

ВІКТАР АЛЯШКЕВІЧ

РАСІЙСКАЯ  ПАСТКА  ЗАХЛОПВАЕЦЦА?

Праваабаронцы адсочваюць крымінальныя справы, узбуд
жаныя  перад  і  пасля  правядзення  акцыі  пратэсту  па  выніках 
прэзідэнцкіх выбараў. Праваабарончаму цэнтру “Вясна” на 26 
студзеня  вядомы  прозвішчы  36  абвінавачаных  па  справе  аб 
масавых беспарадках, з іх 32 утрымліваюцца пад вартай, 4 далі 
падпіску аб нявыездзе, яшчэ 12 маюць статус падазроных: з іх 
1 — пад вартай, 9 — пад падпіскай аб нявыездзе, 2 знаходзяц
ца паза межамі краіны. 

Па  звестках,  агучаных  міністрам  унутраных  спраў  Анато
лем Куляшовым на прэсканферэнцыі 26 студзеня, 37 асобам 
прад'яўлены  абвінавачанні  ў  арганізацыі  і  ўдзеле  ў  масавых 
беспарадках, 12 набылі статус падазроных. Такім чынам, пра
ваабаронцам невядома прозвішча аднаго з абвінавачаных.

Артыкул 293 «Масавыя беспарадкі»:
1. арганізацыя масавых беспарадкаў, якія суправаджаюцца 

гвалтам  над  асобай,  пагромамі,  падпаламі,  знішчэннем  маё
масці, узброеным супрацівам прадстаўнікам улады, караецца 
пазбаўленнем волі на тэрмін ад пяці да пятнаццаці гадоў;

2.  удзел  у  масавых  беспарадках,  якое  праявілася  ў  непа
срэдным ажыццяўленні дзеянняў, названых у частцы першай 
дадзенага артыкула, караецца пазбаўленнем волі на тэрмін ад 
трох да васьмі гадоў.

 МІЖ ТЫМ

Нафта – вось у чым пытанне!

Парадоксы жыцця

Сярод магчымых захадаў 
супраць афіцыйнага Мінска 
прапаноўваюцца і спартыў-
ныя санкцыі. Большасць 
экспертаў скептычна ста-
вяцца да гэтага, нагадва-
ючы, што нават спартоўцы 
з Паўночнай Карэі бяруць 
удзел у Алімпіядах ды чэм-
піянатах свету. Парадокс, 
аднак, у тым, што Беларусь 
у гэтым сэнсе больш дас-
тупная, чым КНДР.

СПОРТ ПА-ЗА ПАЛІТЫКАЙ?
Сапраўды,  ніхто  не  ізалюе 

паўночнакарэйскіх  спартоў
цаў,  аднак  нікому  і  ў  галаву 
не прыйдзе праводзіць у Пхе
ньяне чэмпіянат свету. А вось 
Беларусь  нядаўна  атрымала 
такое  права  —  у  2014  годзе 
ў Мінску  мусяць сабрацца ха
кеісты, для таго каб вызначы
ць наймацнейшую каманду на 
планеце.

Але на мінулым тыдні Еўра
парламент  заявіў,  што  лічыць 
немагчымым  правядзенне 
чэмпіянату  свету  па  хакеі  ў 
Беларусі  да  той  пары,  пакуль 
там  не  будуць  вызвалены  ўсе 
палітвязні. І гэта ўжо сур’ёзна.

Канешне,  у  сувязі  з  гэтым 
каментатары  адразу  прыга
далі,  што  IIHF  (Міжнародная 
федэрацыя  хакея)  не  падпа
радкоўваецца  Еўрапарламен
ту ды іншым палітычным струк
турам.  Натуральна,  прагучаў 
тэзіс,  што  спорт  наогул  паза 
палітыкай,  хаця  гэта  даўно  не 
адпавядае рэчаіснасці. Нарэш
це  гаварылася  пра  камерцый
ныя  інтарэсы  шэрагу  заходніх 
структур, якія пацерпяць у вы
ніку  адмены  чэмпіянату  свету. 
З усяго гэтага рабілася высно
ва: забраць гэтае спаборніцтва 
ў Беларусі немагчыма.

Але не варта спяшацца. Па
першае, хаця прамых рычагоў 

уздзеяння  на  Міжнародную 
федэрацыю  хакея  ў  паліты
каў  сапраўды  няма,  існуюць 
магчымасці  пэўных  дамоўле
насцей  у  кулуарах.  Пытанне 
толькі  ў  тым,  наколькі  той  жа 
Еўрасаюз  будзе  займацца  гэ
тай  справай.  Улічваючы  тое, 
што  хакей  з’яўляецца  для 
Аляксандра Лукашэнкі ўлюбё
най  цацкай,  цалкам  верагод
на, што раззлаваны не на жарт 
ЕС  ударыць  па  яго  “болевай 
кропцы”.

УСПАМІНАЮЧЫ  
“МІНІ”-АЛІМПІЯДУ-80

Тым  больш  што  дзеля  гэ
тага  абсалютна  неабавязкова 
мець  згоду  з  боку  Міжнарод
най  федэрацыі  хакея.  Людзі 
старэйшага  ўзросту  памятаю
ць  “міні”Алімпіяду80.  Тады 
шэраг  заходніх  краін  з  палі
тычных  матываў  (уварванне 
СССР  у  Афганістан)  байката
валі  маскоўскія  Гульні,  якія  ў 

выніку ператварыліся з плане
тарнага  форуму  амаль  што  ў 
міжсабойчык  сацыялістычна
га лагера.

Калі  гэты  ж  прыём  будзе 
ўзяты  на  ўзбраенне  ў  адносі
нах  да  чэмпіянату  свету  ў 
Беларусі, то наступствы могу
ць  быць  яшчэ  горшымі.  Бо  з 
“вялікай  хакейнай  шасцёркі” 
— Расія, Канада, Швецыя, Фін
ляндыя,  Чэхія,  ЗША  —  пяць 
краін  патэнцыяльна  могуць 
байкатаваць  спаборніцтвы  ў 
Мінску.  Не  лепшая  сітуацыя 
і  ў  “другім  эшалоне”,  які  ў  ас
ноўным  складаецца  з  каманд 
краін  ЕС.  Такім  чынам,  у  2014 
годзе  чэмпіянат  свету  рызы
куе  ператварыцца  ў  двубой 
паміж Беларуссю і Расіяй...

Верагоднасць такога сцэна
рыя павялічваецца па прычы
не таго, што ў гэтым жа годзе 
пройдзе  алімпійскі  хакейны 
турнір. Чэмпіянаты свету, якія 
адбываюцца ў адзін год з Алім
піядамі,  маюць  знак  “другога 

гатунку”.  Вядучыя  хакеісты 
не  вельмі  імкнуцца  браць  у 
іх  удзел.  Таму  і  рашэнне  пра 
байкот  чэмпіянату  свету2014 
прыняць будзе прасцей.

ШАЙБА НА БАКУ  
ЛУКАШЭНКІ

А  бачачы  такую  перспек
тыву, і Міжнародная хакейная 
федэрацыя  можа  пераглед
зець  сваю  пазіцыю.  Ёй  прас
цей перанесці чэмпіянат свету 
з Беларусі ў іншую краіну, чым 
разбірацца  з  наступствамі 
байкоту.

Нарэшце,  прэзідэнт  Еўра
парламента  згадваў  і  пра 
магчымасць  адлучыць  бела
рускіх спартоўцаў ад Алімпія
ды2012. Выглядае фантастыч
на,  але  фармальная  падстава 
для гэтага ёсць. Тое, што паса
ду  прэзідэнта  Нацыянальнага 
алімпійскага камітэта Беларусі 
займае кіраўнік дзяржавы, па
рушае  Алімпійскую  хартыю. 
Да апошняга часу на гэта зап
люшчвалі вочы, але можа зда
рыцца так, што цяпер падыход 
будзе  іншы.  Тым  больш  што 
зусім  нядаўна  Міжнародны 
алімпійскі  камітэт  выключыў 
са сваіх шэрагаў Гану (якраз за 
ўмяшанне ўлад гэтай краіны ў 
спартовыя справы) і папярэд
зіў  пра  магчымасць  такога  ж 
пакарання Індыю.

Зразумела,  што  ўсе  гэтыя 
санкцыі  ў  дачыненні  да  Бе
ларусі  могуць  быць  ужыты 
толькі  тады,  калі  палітвязняў 
не  адпусцяць  на  волю.  Так 
што  цяпер  мяч  (ці  шайба)  на 
баку  Лукашэнкі,  і  менавіта  ад 
яго  паводзін  залежыць,  ці  ад
будзецца ў Беларусі чэмпіянат 
свету па хакеі.

ВАЛЯНЦІН СЫЧ

Супраць Беларусі з-за мяжы 
вядзецца інфармацыйная 
вайна, мяркуе прэс-сакратар 
МЗС Беларусі Андрэй Савіных.

Пра  гэта,  на  яго  думку, 
сведчыць  распаўсюджванне 
інфармацыі  пра  тое,  што  вен
герскі  пасол  Феранц  Контра 
нібыта быў збіты ў Мінску пры 
разгоне  акцыі  апазіцыі  19 
снежня 2010 года.

« В ы к а р ы с т о ў в а ю ц ц а 

падман  і  правакацыя,  каб 
паставіць  пад  сумненне  вы
нікі  прэзідэнцкіх  выбараў  19 
снежня 2010 года і свабоднага 
волевыяўлення  беларускага 
грамадства.  Але  такімі  трука
мі  сказіць  рэальную  сітуацыю 
не  ўдасца.  Надышоў  час  рас
ставіць  усё  па  сваіх  месцах», 
— сказаў Савіных БелаПАН.

Нагадаем, што раней бель
гійскае  інтэрнэтвыданне 
EUobserver  са  спасылкай  на 
крыніцу ў дыпламатычных ко
лах паведаміла, што венгерскі 
дыпламат, які разам з калегамі 
назіраў  за  тым,  што  адбыва
лася  19  снежня  на  плошчы 
Незалежнасці,  атрымаў  удар 
па галаве, што выклікала ў яго 

праблемы са зрокам.
Гэтую інфармацыю таксама 

абверглі ў пасольстве Венгрыі 
ў  Мінску.  «Самым  рашучым 
чынам  абвяргаем  нават  мер
каванні  пра  гэта.  Гэта  зусім 
не  адпавядае  рэчаіснасці»,  — 
заявілі БелаПАН у венгерскай 
дыпмісіі.

БЕЛАПАН

МЗС: СУПРАЦЬ БЕЛАРУСІ ВЯДЗЕЦЦА ВАЙНА

ЦІ МОГУЦЬ БЕЛАРУСЬ ПАЗБАВІЦЬ 
ЧЭМПІЯНАТУ СВЕТУ ПА ХАКЕІ?

Будзе ў нас чэмпіянат. Пытанне, на якім фоне

Аб гэтым днямі паведаміла прэс-
служба БСДП.
Хто сёння кіруе БСДП (Грамада) 
— Анатоль Сідарэвіч ці Анатоль 
Ляўковіч? І што сёння наогул 
адбываецца ў гэтай партыі?

Па каментарый мы звярнуліся да спа-
дара Ляўковіча.

ПАРТЫЙНЫЯ СПРАВЫ
“23 студзеня адбылося пасяджэнне 

Цэнтральнага камітэта Беларускай са-
цыял-дэмакратычнай партыі (Грамады), 
—  гаворыцца  ў  рассылцы  ад  БСДП  (Гра
мада),  якую  атрымалі  некаторыя  сродкі 
масавай  інфармацыі  па  электроннай 
пошце.  —  У ходзе абмеркавання вынікаў 
прэзідэнцкай выбарчай кампаніі паўс-
тала пытанне пра Анатолія Ляўковіча 
(так  пішацца  яго  імя  ў  пашпарце).  Спра
ва  не  толькі  ў  яго  выступленнях  на  ста
ронках  «Советской  Белоруссии».  Летась 
Цэнтральная  рэвізійная  камісія  партыі 
прадставіла  А.Ляўковічу  своеасаблівы 
рахунак  з  пералікам  парушэнняў  стату
та  БСДП,  учыненых  ім,  і  папрасіла  яго 
даць  тлумачэнні  па  кожным  пункце.  Ад
нак  А.Ляўковіч  не  адказаў  на  запыт  ЦРК.  
28 лістапада 2010 г. прэзідыум БСДП 
абвясціў А.Ляўковічу недавер.

—  Я  адразу  хацеў  бы  звярнуцца  да 
Анатоля  Сідарэвіча,  —  сказаў  кандыдат 
філасофскіх  навук  Анатоль Ляўковіч. 
—  Няхай  мне  дый  грамадскасці  адкажа, 
чаму на працягу 20 гадоў існавання пар
тыі ён паслядоўна змагаўся амаль з усімі 
кіраўнікамі  партыі.  Сідарэвіч  змагаўся  з 
Алегам Трусавым, Мікалаем Статкевічам, 
затым  выйшаў  з  партыі,  спрабаваў  ства
рыць  аб’яднаную  сацыялдэмакратыч
ную партыю, але не стварыў і падаўся да 
Шушкевіча. Потым ізноў вярнуўся ў нашу 
партыю і ўжо змагаўся з Аляксандрам Ка
зуліным, а зараз — з Ляўковічам. Хай ён 
шчыра  адкажа  грамадству:  навошта  ён 
гэта робіць? Тым больш, калі мяне памя
ць  не  падводзіць,  Анатоль  Сідарэвіч  ця
пер  беспартыйны.  Бо  некалькі  месяцаў 
назад  ён  праз  электронную  пошту  рас
паўсюдзіў заяву аб тым, што выходзіць з 
партыі.  У  сваім  лісце  Сідарэвіч  прасіў  не 
звяртацца да яго па каментарыі матываў 
гэтага ўчынку.

Больш  за  тое,  Сідарэвіч  правёў  з’езд, 
на якім вылучыўся ў старшыні і з невялі
кай перавагай перамог. Але Мінюст гэты 
з’езд не прызнаў.

Але як бы там ні было, я ніколі з партыі 
не выходзіў, стварыў Брэсцкую абласную 
арганізацыю. І калі там быў кіраўніком, то 
ў нас былі структуры па ўсіх раёнах. Не ве
даю,  наколькі  ў  гэтым  мая  заслуга,  але  я 
пры тым прысутнічаў. І па сённяшні дзень 
я ў партыі. І такіх старажылаў, між іншым, 
у партыі няшмат — усяго трое.

— Анатоль Іосіфавіч, вас апошнім 
часам, відаць, часта папракаюць пуб-
лікацыямі ў “Савецкай Беларусі”…

—  Некаторыя  “мочаць”  уздоўж  і  ўпо
перак! Але я ў апазіцыі вельмі даўно. Ужо 
ў 2001 годзе, пасля прэзідэнцкай кампаніі 
(дарэчы,  я  ўзначальваў  штаб  Уладзіміра 
Ганчарыка),  пачаў  выказваць  думку  пра 
тое,  што  незаўсёды  тупая  аглабельная 
стратэгія  можа  працаваць  паспяхова.  Я 
маю прыстойную адукацыю, абараніў ды
сертацыю  на  сур’ёзную  тэму  і  гляджу  на 
ўсе  працэсы  сістэмна,  шырока.  Як  філо
саф, а не проста як палітык.  І таму даўно 
засяроджваю  ўвагу  на  простай  рэчы:  у 
1996 годзе ўсе апазіцыйныя партыі былі, 
мякка кажучы, эліменіраваны з сістэмна
га  палітычнага  працэсу.  І  любую  спробу 
партый  вярнуцца  ў  сістэмны  палітычны 
працэс,  выйграць  выбары  ў  парламент 
улада  ўспрымае  вельмі  хваравіта.  Яна 
лічыць,  што  гэта  замах  на  асновы.  І  гэта, 
на  мой  погляд,  галоўная  праблема  і  для 
ўлады, і для апазіцыі, пра якую трэба гава
рыць на ўсіх ўзроўнях. 

— Анатоль Іосіфавіч, акрэсліце, калі 
ласка, сваю пазіцыю ў дачыненні да 
тых, хто пасля акцыі 19 снежня апы-
нуўся ў СІЗА КДБ?

—  Усе  павінны  быць  на  волі!  Гэта,  на 
маю думку, нават і абмяркоўваць не трэ
ба. Гэта будзе правільна і пачалавечы.

Але ў мяне ёсць пытанні да некаторых з 
тых, хто цяпер знаходзіцца ў СІЗА. Я хацеў 
бы  запытацца  ў  іх,  калі  яны  апынуцца  на 
волі: навошта было весці людзей з адной 
плошчы на другую? Ёсць жа законы натоў

пу:  Натоўп  можа  быць  стыхійна  некіруе
мым,  і  тады  вельмі  магчымы  правакацыі. 
Гэта ўсё трэба было ўлічваць. А так… 

“ЛУКАШЭНКА —  
НАШ СТЫРНАВЫ…”
(А.СІДАРЭВІЧ ПРА А.ЛЯЎКОВІЧА)

  Я  не  памылюся,  калі  ахарактарызую 
выказванні  Анатоля  Ляўковіча  як  сер
вілісцкія ў дачыненні да ўлады і асабліва 
да  Аляксандра  Лукашэнкі.  Увагі  вартае 
ўжо тое, што Ляўковіч назваў Лукашэнку 
стырнавым. Помніцца, у час «вялікай пра
летарскай культурнай рэвалюцыі» (1960
я гг.) у Кітаі “Вялікім стырнавым” называлі 
Маа Цзэдуна. Летась у сваім  інтэрв'ю Ра
дыё  Свабода  Анатоль  Ляўковіч  назваў 
Лукашэнку  стыхійным  сацыялістам.  Сус
трэўшы  пярэчанні  на  гэты  конт,  ён,  ад
нак  не  абдумаўся  і  ў  гутарцы  з  Оргішам 
назваў  свайго  стырнавога  стыхійным 
сацыялдэмакратам.  У  сваім  славаслоўі 
на  адрас  «стырнавога»  і  «стыхійнага  са
цыялдэмакрата»  Ляўковіч  проста  зара
партаваўся. Гэта Лукашэнка, калі верыць 
Ляўковічу, «выполнил историческую мис
сию  по  первоначальному  обустройству 
страны после распада СССР, формирова
нию  белорусской  государственности». 
Значыць, робім мы выснову, што ў перы
яд  з  25  жніўня  1991  года  (фактычнае  аб

вяшчэнне незалежнасці Беларусі) да мо
манту абрання Лукашэнкі (10 ліпеня 1994 
года)  у  нашай  краіне  нічога  не  рабілася 
дзеля  ўвядзення  нацыянальнай  валюты, 
стварэння  банкаўскай  сістэмы,  мытнай, 
памежнай, падатковай службаў, фарміра
вання  Узброеных  Сіл  і  г.  д.  Усё  гэта,  калі 
верыць Ляўковічу, «первоначально» зра
біў  Лукашэнка.  Ляўковіч  сцвярджае,  што 
за  Лукашэнкам  беларускае  грамадства 
«экономически,  социально  и  политичес
ки  эволюционировало  и  очень  неплохо 
развивалось». Ляўковіч ставіць у заслугу 
Лукашэнку  тое,  што  ён  захаваў  рабочыя 
месцы, і пры гэтым «забывае» пра дзясят
кі  сяброў  Беларускай  сацыялдэмакра
тычнай партыі, якія пазбаўлены лукашыс
тамі права на працу і вучобу.

МАРЫНА МІТ 

ЯКОГА АНАТОЛЯ АБЯРЭ ГРАМАДА
Анатоля Ляўковіча, які лічыць сябе старшынёй Беларускай сацыял-
дэмакратычнай партыі (Грамады), спрабуюць адлучыць ад партыі.

У 1996 годзе ўсе апазіцыйныя 
партыі былі, мякка кажучы, 
эліменіраваны з сістэмнага 

палітычнага працэсу. І любую 
спробу партый вярнуцца улада 

ўспрымае вельмі хваравіта

ІЗНОЎ У ГУЛЬНІ 
ЎПЛЫВОВЫЯ ЛЮДЗІ

У нашай ранейшай гісторыі 
ўсё гэта, натуральна, было. Дас
таткова  згадаць  1930я,  калі 
падчас працэсаў над “ворагамі 
народа”  іх  адвакаты  публічна 
заклікалі  прысудзіць  падаба
ронным вышэйшую меру. Сён
ня,  аднак,  мы  ўзгадаем  падзеі 
іншых  часоў  —  брэжнеўскіх. 
Больш  дакладна  сказаць  пра 
часавыя  рамкі  тых  падзей  не 
ўяўляецца  магчымым.  “Тут  і 
цяпер”  друкуе  аповед  былога 
шматгадовага  сябра  Мінскай 
абласной  калегіі  адвакатаў  аб 
некалькіх  нашумелых  крымі
нальных  справах.  Па  просьбе 
сваякоў  мы  не  раскрываем 
прозвішча адваката.

“Аднойчы  я  выступаў  па 
крымінальнай  справе,  павод
ле якой трактарыста І. абвіна
вачвалі  ў  парушэнні  правілаў 
дарожнага руху, што прывяло 
да смерці двух чалавек. З матэ
рыялаў  справы  вынікала,  што 
мой падабаронны вёз у прычэ
пе салому, на якой сядзеў кал
гаснік. Па ўказанні кіроўцы, ён 
узняў  руку,  падаючы  сігнал, 
што  трактарыст  збочвае  на 
прасёлкавую  дарогу.  Таксіст, 
якія ехаў у метрах 150 ад яго, 
не звярнуў увагі на гэты сігнал 
і на вялікай хуткасці ўрэзаўся 
ў  трактар.  Вынік:  маці  і  дачка, 
жыхары  гэтай  вёскі,  якія  зна
ходзіліся  на  заднім  сядзенні 
таксі, загінулі.

Вывучыўшы  матэрыялы 
справы, я ўстанавіў, што кіроў
ца таксі быў асноўным вінава
тым у аварыі. Падчас следства 
ён  засведчыў,  што  ехаў  з  хут
касцю  ўсяго  80  км  у  гадзіну, 
хоць  насамрэч  хуткасць  была 
прыкметна  вышэйшай.  І  гэты 
пры  тым,  што,  пад’язджаючы 
да населенага пункта, дзе трак
тарыст збочыў на прасёлкавую 
дарогу,  таксіст  мусіў  знізіць 
хуткасць  да  мінімальнай.  Той 
факт,  што  ў  выніку  ён  не  быў 
прыцягнуты  да  крымінальнай 

адказнасці,  я  тлумачыў  толькі 
адным — умяшаннем у справу 
ўплывовага  чалавека,  які  і  да
памог таксісту.

Судовае  пасяджэнне  пра
ходзіла  ў  клубе  калгаса,  дзе 
сабраліся  больш  за  300  чала
век, у тым ліку сваякі загінулых 
жанчын і трактарыста, а такса
ма  жыхары  вёскі.  Падчас  пра
цэсу  ў  зале  раздаваліся  шмат
лікія  рэплікі  наконт  таго,  чаму 
таксіст не пакараны. Я двойчы 
заяўляў  хадайніцтва  аб  адкла
данні  справы  і  прызначэнні 
кваліфікаванай  экспертызы, 
а  таксама  аб  прыцягненні  да 
адказнасці таксіста, які меў усе 
шанцы, каб пазбегнуць аварыі. 
Аднак  прадстаўнік  пракурату
ры Мухін выступаў катэгарыч
на супраць майго хадайніцтва. 
Суддзя  ж  Марозава  паводле 
ўласных  ведаў  і  досведу  была 
не  ў  стане  разглядаць  гэтую 
няпростую справу. Тое ж мож
на сказаць і пра двух засядаль
нікаў,  якія  так  і  не  зразумелі 
сутнасці хадайніцтва і прывед
зеных мной разлікаў.

СЛУЧЧАКІ Ў ЗНАК 
ПРАТЭСТУ СПАЛІЛІ 
БУДЫНАК СУДА

Незадаволенасць  публікі 
расла,  і судовы працэс пагра

жаў  скончыцца  вельмі  кеп
ска.  Справа  ў  тым,  што  неза
доўга  да  гэтага  ў  Слуцку  пры 
падобных  абставінах,  калі 
следства  і  суд  выгароджвалі 
работніка  райвыканкама,  на

тоўп акружыў будынак суда. У 
шыбы паляцелі каменне і бут
элькі  з  гаручым.  У  выніку,  бу
дынак згарэў, а суддзя загінуў. 
Раз’юшаны  натоўп  удалося 
супакоіць  толькі  з  дапамогай 
падраздзялення  вайсковай 
часці МУС, прывезенага з Мін
ска.  У  звязку  з  гэтым  нечува
ным  для  СССР  інцыдэнтам 
некалькі  буйных  чыноўнікаў 
страцілі свае пасады.

Зразумеўшы  ўсю 
сур’ёзнасць  сітуацыі,  Маро
зава  абвясціла  перапынак  і 
разам  з  прадстаўніком  пра
куратуры  і  засядальнікамі 
выбегла  з  залы  праз  запасны 
выхад. Канвой з трактарыстам 
і таксістам быў кінуты на волю 
лёсу.  Натоўп  хацеў  вызваліць 
зпад  варты  трактарыста.  У 
той  жа  час  некалькі  чалавек 
кінуліся да таксіста, і адзін з іх 
ужо занёс над ягонай галавой 
бутэльку. Я паспеў прадухіліць 
удар,  пасля  чаго  супакоіў  на
паднікаў.

Наступнай  раніцай  патэле
фанаваў  старшыня  Мінскага 
раённага  суда  і  папрасіў  па 
магчымасці  хутчэй  прыеха
ць  да  яго  па  вельмі  важнай 
справе. Калі я ўвайшоў у кабі
нет,  там  ужо  былі  Марозава  і 
двое засядальнікаў, пракурор 
Мухін  і  супрацоўнік  міліцыі, 

які канваіраваў таксіста.
Першым  выступіў  Мухін, 

які  заявіў,  што  сваімі  няп
равільнымі  паводзінамі  і 
заяўленымі  хадайніцтвамі  я 
ўзбудзіў  народ,  і  суддзя  была 
змушана  з’ехаць,  не  разглед
зеўшы справу да канца. Апроч 
таго  ён  сказаў,  што  аб  гэтым 
факце  неабходна  далажыць  у 
абкам  партыі,  а  я  мушу  быць 
адлічаны  з  калегіі  адвакатаў. 
Марозава  патлумачыла,  што 
адвакат  заяўляў  нейкія  ха
дайніцтвы  і  прыводзіў  нейкія 
лічбы,  але  яна  не  зразумела 
іх сутнасці. Аднак, паводле яе 
слоў,  нічога  заганнага  з  боку 
адваката  больш  не  было.  Та
кое  ж  меркаванне  выказалі 
і  двое  засядальнікаў  і  супра
цоўнік міліцыі.

УСЁ РОЎНА 10 ГАДОЎ 
ПАЗБАЎЛЕННЯ ВОЛІ…

Пасля  маіх  тлумачэнняў 
старшыня  Мінскага  раённага 
суда  Ганчарык,  разумны  ча
лавек  і  добры  юрыст,  заявіў, 
што,  папершае,  ён  не  мусіў 
даручаць  такую  складаную 
справу Марозавай. Падругое, 
пракуратара  не  мела  права 
патрабаваць, каб справа была 
ператворана ў паказальны суд 
у  вёсцы,  двое  жыхароў  якой 
загінулі,  а  трэці  абвінавачваў
ся  ў  злачынстве.  Натуральна, 
натоўп  будзе  абураны  тым, 
што таксіст вызвалены. Апроч 
таго,  паводле  Ганчарыка,  суд 
разам  з  пракурорам  збеглі  з 
месца разгляду справы, не па
думаўшы пра ахову падсудна
га  і  не  прадухіліўшы  самасуд 
у  дачыненні  да  таксіста.  “Калі 
гэтыя  сведчанні  дойдуць  да 
абкама, вы ўсе страціце працу, 
а адвакат, які дзейнічаў згодна 
з  законам,  будзе  апраўданы”, 
—  адзначыў  старшыня  раён
нага суда.

На  жаль,  у  выніку  тракта
рыст  быў  асуджаны  на  максі
мальную  меру  пакарання  па 
прад’яўленым  артыкуле  абві
навачання — 10 гадоў пазбаў
лення волі. Таксіст жа, на баку 
якога  была  ўплывовая  асоба, 
не быў прыцягнуты да крымі
нальнай  адказнасці,  няглед
зячы на ўсе мае скаргі”.

АНАТОЛЬ СЛУЦКЕР

ЯК ЦІСНУЛІ НА АДВАКАТАЎ  
У БРЭЖНЕЎСКІЯ ЧАСЫ

Упершыню ў суверэннай гісторыі краіны дзяржаў-
ныя органы распачалі афіцыйны масіраваны ціск на 
адвакатаў апазіцыянераў. Мэта — нават тэарэтычна 
пазбавіць апошніх юрыдычнай абароны.

З жыцця рэгіёнаў

Хваля рэпрэсій і вобыс-
каў, што ахапіла Рэс-
публіку Беларусь пасля 
заканчэння прэзідэнцкіх 
выбараў, дакацілася і да 
райцэнтра Бялынічы, што 
на Магілёўшчыне.

ПАВОДЗІЛІ СЯБЕ  
ВЕТЛІВА…

Першымі супрацоўнікі КДБ 
прыйшлі  да  мясцовага  прад
прымальніка, сябра руху БНФ 
“Адраджэнне”  і  актыўнага 
ўдзельніка  кампаніі  “Гавары 
праўду!”  Мікалая  Мяцеліцы. 
Яны завіталі да яго на працу  і 
настойліва прапанавалі паеха
ць разам з імі на кватэру Міка
лая для правядзення вобыску. 
Супрацоўнікі КДБ папярэдзілі, 
што  калі  Мікалай  не  “зробіць 
гэтага  добраахвотна”,  то  яны 
паклічуць  на  дапамогу  мілі
цыянераў.  Вобыск,  як  было 
пазначана ў санкцыі, “правод
зіцца  ў  межах  крымінальнай 
справы аб масавых беспарад
ках  у  Мінску  19—20  снежня 
2010 года”.

Распавядае Мікалай Мя-
целіца:

— Супрацоўнікі КДБ уважлі
ва  перагледзелі  ўсю  маю 
маёмасць.  Двух  панятых  яны 
прывезлі  з  сабой.  Неабходна 
адзначыць, што паводзілі сябе 
КДБісты ветліва, ніякіх пагроз 
у  мой  адрас  не  было.  Забралі 
ўсе  носьбіты  інфармацыі:  сіс
тэмны блок камп’ютара, флэш
кі, дыскі. Шукалі нейкія грошы. 
Доўга  гарталі  кніжкі  вершаў 
і  прозы  Уладзіміра  Някляева, 
ягоныя  агітацыйныя  ўлёткі, 
што засталіся нераспаўсюджа
нымі, але ў рэшце рэшт забіра
ць іх з сабой не сталі.

Праз  пару  дзён  Шклоўскі 
міжрайаддзел  КДБ  выклікаў 
да сябе бялыніцкага актывіста 
Андрэя  Палуду.  Перад  гэтым 
супрацоўнікі  КДБ  тэлефана
валі  Андрэю  на  хатні  нумар  і 
запрашалі “на гутарку”.

Расказвае Андрэй Палу-
да:

—  Мы  з  нябачнымі  супра
цоўнікамі  КДБ  некалькі  дзён 
заставаліся  на  сваіх  пазіцыях. 
Яны  мне  настойліва  тэлефа
навалі,  я,  ў  сваю  чаргу,  упарта 
адмаўляўся  “з’яўляцца”  без 
позвы. Тут я, ці дакладней, мы, 
з  законам  перамаглі.  Нарэш
це мне на рукі пад роспіс, як  і 
павінна  быць,  уручылі  позву,  і 
я  паехаў  у  Шклоў.  Там  месціц
ца  аддзел  КДБ,  які  “адказвае 
“  і  за  нашы  Бялынічы.  Падчас 
гутаркі маіх субяседнікаў (суп
рацоўнікаў  КДБ)  цікавіла,  якія 
адносіны я маю да беларускага 
праваабарончага  цэнтра  “Вяс
на”,  чаму  я  ўвогуле  займаюся 
праваабарончай  дзейнасцю  і 
якім  чынам  быў  затрыманы  ў 
Мінску ў ноч з 19 на 20 снежня. 
Сапраўды,  у  гэтую  ноч  у  Пер
шамайскім РАУС горада Мінска 
ў мяне ўзялі тлумачэнні і адпус
цілі.  Падпісваць  якіянебудзь 
паперы  ў  Шклове  мне  не  пра
паноўвалі,  толькі  папярэдзілі, 
што я буду, хутчэй за ўсё, выклі
каны  ў  абласное  ўпраўленне 
КДБ “па гэтай жа справе”.

ВІЗІТ “ПА ДАРУЧЭННІ”
У  гэты  ж  дзень  на  кватэру 

сябра  партыі  БНФ  і  актывіс

та  кампаніі  “Гавары  праўду!” 
Алега  Мяцеліцы  (родны  брат 
Міхаіла  —  заўв.аўт.)  з  той  жа 
місіяй завіталі міліцыянты, так 
бы  мовіць,  “па  даручэнні”,  бо 
гэтымі днямі “чэкісты”, відаць, 
проста  не  паспявалі  “рассле
даваць  справу”  сваімі  сіламі. 
Дома была толькі непаўналет
няя дачка гаспадароў Яўгенія. 
Натуральна,  у  адсутнасць  да
рослых  яна  адмовілася  адчы
няць кватэру наведвальнікам.

Вось што распавяла нам 
Яўгенія Мяцеліца:

— У дзверы нехта пагрукаў 
і назваўся ўчастковым міліцы
янерам  Віталём  Дзмітрыеві
чам.  Ён  папрасіў  пусціць  яго 
ў  кватэру,  аднак  я  адмовілася 
гэта  зрабіць,  бо  бацькі  мае 
якраз з’ехалі на некалькі дзён, 
загадаўшы мне даглядаць ква
тэру.

Наведвальнік  пэўны  час 
угаворваў  мяне  пусціць  яго  ў 
хату,  але  потым  прадыктаваў 
праз дзверы свой нумар тэле
фона  для  таго,  каб  бацька,  як 
вернецца ў горад, абавязкова 
яму  патэлефанаваў.  Потым  я 
пачула  груканне  ботаў  за  дз
вярыма, і ўсё сціхла.

“ШТУРМАВАЦЬ”  
РАЙВЫКАНКАМ НІХТО  
НЕ ЗБІРАЕЦЦА

Сённяшнюю  грамадс
капалітычную  сітуацыю  ў 
Бялынічах  каментуе  неза
лежны  выдавец  і  рэдактар 
маланакладнай  свабоднай  га

зеты “Паходня” Барыс Вырвіч:
—  Не  аднаго  мяне  здзіў

ляе,  што  супрацоўнікі  права
ахоўных органаў столькі ўвагі 
ўдзяляюць  нашым  дэмакра
тычным актывістам у сціплых 
Бялынічах.  Ніхто  з  іх  ні  ў  якіх 
супрацьзаконных  дзеяннях 
ніколі  не  ўдзельнічаў  і,  на
колькі  я  ведаю,  рабіць  гэта 
не  збіраецца.  Прынамсі,  на
меру,  напрыклад,  “штурмава
ць”  будынак  райвыканкама, 
дакладна  няма.  Я  лічу,  што 
такім  чынам  нашы  “ахоўнікі 
дзяржавы  і  парадку”  спра
буюць  запалохаць  як  саміх 
мясцовых  актывістаў,  так  і 
шараговых  жыхароў  раёна. 
Магчыма,  існуе  задача  забяс
печыць  чарговую  “лукашэн
каўскую  пяцігодку”  спакоем 
і  адсутнасцю  якіхнебудзь 
пратэстных  настрояў.  Вядо
ма  ж,  што  любы  аўтарытар
ны  рэжым  успрымае  любое 
іншадумства  як  праяву  нела
яльнасці  і  небяспеку.  А  вось 
на маю думку, няхай бы “сіла
выя  ведамствы”  займаліся 
сваёй  непасрэднай  работай 
— папярэджвалі злачынствы, 
а  ў  выпадку  іх  здзяйснення 
аператыўна  б  лавілі  злачын
цаў.  Вось  калі  статыстыка  не 
схавае  праўду,  то  па  выніках 
першага  месяца  новага  года 
мы  ўбачым,  як  падскочыла 
рэальная злачыннасць у краі
не  (я  перакананы  ў  гэтым, 
бо  маю,  як  гаворыцца,  “свае 
крыніцы інфармацыі”).

ІВАН БАРЫСАЎ

БЯЛЫНІЦКІЯ  
«ПАЛІТЫЧНЫЯ ХРОНІКІ»

Кіраўнік ансамбля «Сябры» лічыць 
экс-кандыдата ў прэзідэнты «вы-
датным паэтам». 

У інтэрв’ю «Белгазеце» Анатоль Ярмо
ленка заявіў, што яго калектыў не атрым
ліваў указанняў выключыць з рэпертуару 
творы Уладзіміра Някляева:

—  Мы  спявалі  і  спяваем  гэтыя  пес
ні, ніхто не забараняе нам іх выконва
ць.  У  нас  у  рэпертуары  шмат  песень 
на  вершы  паэтаў,  якіх,  магчыма,  няма 
ў  тым  ці  іншым  саюзе  пісьменнікаў, 
— ніхто мне не казаў, што іх трэба вы
даліць.

Назваўшы  Някляева  «выдатным  паэ
там», ад ацэнкі яго як палітыка Ярмоленка 
дыпламатычна ўстрымаўся. Трэба адзна
чыць, што для «прыдворнага музыкі» ў ця
перашняй сітуацыі гэта даволі нечаканыя 
заявы.

Хоць пасапраўднаму адважным было 
б выступіць з заклікам выпусціць Уладзімі
ра  Някляева  (і  іншых  палітзняволеных) 
з  турмы.  Бо  яго  песні,  акрамя  «Сяброў», 
спяваюць  і  «твар  Беларусі»  Ірына  Дара
феева, і Анжаліка Агурбаш, і «Песняры», і 
«Верасы».  І за такі зварот  іх ніхто   не ад
правіў бы ў СІЗА КДБ. Але маўчаць гэтыя 
спевакі нібыта вады ў рот набралі.

КІРЫЛ БУКІН, «САЛІДАРНАСЦЬ» 

ЯРМОЛЕНКА НЕ АДМОВІЦЦА АД ПЕСЕНЬ НЯКЛЯЕВА

На сённяшні момант беларуская 
прысутнасць на тэрыторыі сучаснай 
Літоўскай Рэспублікі — неабвержны 
факт. Адным з асяродкаў беларушчы-
ны тут з’яўляецца Цэнтр беларускай 
мовы, літаратуры і этнакультуры ў 
Віленскім педагагічным універсітэце. 
Пра беларусаў у Літве “Тут і Цяпер” 
распавяла дырэктар цэнтра Лілія 
Плыгаўка. 

— Нядаўна Літва адзначала 20-год-
дзе аднаўлення незалежнасці. Сёлета і 
беларуская кафедра Віленскага педа-
гагічнага ўніверсітэта святкуе 20 гадоў 
сваёй дзейнасці. Ці звязаны гэтыя пад-
зеі паміж сабой?

— Канечне. Мы з’явіліся якраз у сувязі з 
тым,  што  Літва  вярнула  сваю  дзяржаўную 
незалежнасць.  Таму  быў  прыняты  шэраг 
заканадаўчых актаў па рэалізацыі жыццяд
зейнасці  нацыянальных  меншасцей.  У  па
чатку 90х гадоў быў такі ўздым нацыяналь
накультурнага  жыцця  літоўскага  народа, 
нацыянальных меншасцей. Зразумела, што 
беларусы  не  маглі  аказацца  паза  межамі 
гэтага  працэсу.  У  той  час  узніклі  таксама 
грамадскакультурныя беларускія арганіза
цыі, паўстала і пытанне задавальнення аду
кацыйных патрэб беларусаў. Таму згодна з 
пастановай  Савета  Міністраў  ад  31  ліпеня 
1991 года была створана кафедра беларус
кай мовы, літаратуры і этнакультуры. Усе гэ
тыя гады мы працавалі ў статусе кафедры, і 
толькі апошнія два гады — як цэнтр.

— Атрымліваецца, што калі б не 
было аднаўлення літоўскай незалеж-
насці, то не было б і кафедры?

— Безумоўна, так. Таму што асноўная 
мэта  кафедры  —  падрыхтоўка  настаўні
каў для беларускіх школ тут. Дарэчы, былі 
патрэбны  не  толькі  настаўнікі,  але  і  спе
цыялістыбеларусісты,  якія  валодаюць 
літоўскай  і  беларускай  мовамі,  арыенту
юцца  ў  культурных  праблемах  Беларусі; 

людзі,  якія  могуць  займацца  не  толькі 
адукацыйнай, але і перакладчыцкай дзей
насцю, працаваць у СМІ і г.д. У прынцыпе, 
за гэты час мы задаволілі патрэбы краіны 
ў такіх спецыялістах. 

— Расскажыце, калі ласка, пра сваіх 
студэнтаў. Хто яны — літоўцы, белару-
сы?

—  У  першую  чаргу  мы  прымаем  гра
мадзян  Літоўскай  Рэспублікі:  для  іх  ёсць 
бюджэтнае  дзённае  навучанне.  Ёсць  у 
нас і завочнае платнае навучанне — там 
вучыцца  шмат  замежных  грамадзян.  У 
асноўным  гэта  грамадзяне  Беларусі,  але 
былі  і з  Іспаніі, Англіі, Расіі. Цяпер вось у 
нас вучыцца грамадзянін Нігерыі.

— У Нігерыі таксама патрэбна бела-
руская мова?

—  Яму  цікава,  вось  ён  і  вучыцца.  А 
чаму і не?

— 20 гадоў — гэта час, за які з не-
маўляці вырастае дарослы чалавек. А 
чаго дасягнула ваша кафедра за гэтыя 
гады? Якімі здабыткамі можаце па-
хваліцца?

— Найперш гэта выпускнікі, яны пра
цуюць  у  розных  краінах  у  розных  сфе
рах. Зараз яны прысылаюць нам лісты, у 
якіх выказваюць жаданне ўдзельнічаць у 
святкаванні,  узгадваюць  свае  гады  вучо
бы.  І я гляджу, што, сапраўды, для іх гэта 
вельмі важны перыяд жыцця.

— Ці ўзнікалі якія складанасці ў той 
час, калі беларусы разам з іншымі на-
цыянальнымі меншасцямі заявілі пра 
сваё існаванне на тэрыторыі Літвы?

—  Складанасцей  не  было,  было  зд
зіўленне,  непаразуменне:  “Адкуль  вы 
з’явіліся?”  Але  калі  чалавеку  тлумачыш, 
паказваеш  глыбокую  гістарычную  глебу, 
традыцыі,  то  першапачатковае  здзіўлен
не праходзіць, і на змену яму прыходзіць 
разуменне.  Афіцыйная  савецкая  ідэало
гія была накіравана на тое, каб беларусы 
адчувалі  сябе  непаўнавартаснымі  як  на
цыя. Міф пра тое, што мы з’явіліся ледзь 
ці  не  дзякуючы  Кастрычніцкай  рэвалю
цыі, розныя версіі, якія ўзнікалі, адмаўля
лі  народу  ў  жаданні  быць  самастойным, 
мець сваю гісторыю, культуру, мову. Хаця 
тое, што беларусы — самастойны народ, 
упершыню  навукова  даказаў  Карскі.  І 
значэнне  яго  асобы  для  беларусаў  дагэ
туль не ацэнена беларусамі. Яна лічыцца 
вартаснай  для  ўсіх  славістаў,  але  не  для 
беларусаў.  Яго  шматтомнае  даследаван
не  якраз  і  было  прысвечана  асноўнаму 
пытанню  пачатку  XX  стагоддзя,  звязана
му з меркаваннем аб тым, што беларусы 
—  гэта  абсалютна  самастойны  народ  з 
мовай,  гісторыяй,  культурай.  Хаця  цягам 
XX стагоддзя ўсе высновы гэтага чалаве
ка  свядома  ўтойваліся.  У  такой  атмасфе
ры  замоўчвання  з’яўленне  беларусаў 
за  межамі  сваёй  дзяржавы  натуральна 
выклікае  здзіўленне  і  непаразуменне. 
Такія працэсы мелі месца і ў Польшчы, на 
Беласточчыне.  Калі  ў  90х  гадах  пачаўся 
актыўны  працэс  нацыянальнаага  адрад
жэння,  беларусы  таксама  захацелі  быць 
беларусамі.

ЛАРЫСА  ШАПАВАЛАВА

СПАЧАТКУ  БЫЛО  ЗДЗІЎЛЕННЕ:  
«АДКУЛЬ  ВЫ  ЎЗЯЛІСЯ?»


